
Annotatsiya. Maqolada O‘zbekiston Respublikasi jinoyat-protsessual kodeksida ko‘zdan kechirish tergov
harakatini o‘tkazishning protsessual asoslari va amaliy jihatlari tahlil etilib, JPKning 135-141-moddalarida
nazarda tutilgan normalar hamda olimlarning fikrlari asosida hodisa sodir bo‘lgan joyni ko‘zdan kechirishning
ahamiyati, uning kechiktirib bo‘lmaydigan tergov harakati sifatidagi o‘rni yoritilgan. Qurilish ishlari paytida
mehnat muhofazasi va xavfsizlik qoidalarini buzish holatlarida ko‘zdan kechirishning o‘ziga xos jihatlari, tergovchi
oldida turgan vazifalar hamda komissiya faoliyati bilan uygunlik masalalari ko‘rsatib berilgan. Shuningdek,
zamonaviy ragamli texnologiyalar sharoitida elektron dalillarni ko‘zdan kechirish jarayoniga qo‘shish zarurati va
gonunchilikka tegishli o‘zgartirishlar kiritish takliflari asoslantirilgan.

Kalit so‘zlar: ko‘zdan kechirish, jinoyat-protsessual kodeks, tergov harakati, hodisa joyi, ashyoviy dalillar, qurilish
ishlari, mehnat muhofazasi, xavfsizlik qoidalari, ragamli dalillar, protsessual asoslar.

Kirish. Jinoyat-protsessual qonunchilikda tergov harakatlari alohida o‘ringa ega bo'lib,
ular orasida ko‘zdan kechirish tergov harakati muhim ahamiyat kasb etadi. Chunki aynan ushbu
tergov harakati jinoyat izlarini topish, ashyoviy dalillarni aniqlash, hodisa sodir bo‘lgan
vaziyatni xolisona baholash va ish uchun ahamiyatli bo‘lgan holatlarni belgilash imkonini
beradi. O‘zbekiston Respublikasi Jinoyat-protsessual kodeksining 135-141-moddalarida
ko‘zdan Kkechirishning protsessual asoslari, tartibi va ishtirokchilarining huquq hamda

majburiyatlari belgilangan bo‘lib, uning qonuniy va samarali o‘tkazilishi jinoyat ishini to‘g‘ri hal
etish uchun asosiy omil hisoblanadi.

Aynigsa, qurilish sohasida mehnat muhofazasi va xavfsizlik qoidalarini buzish bilan
bog'liq jinoyat ishlarida hodisa joyini ko‘zdan kechirishning ahamiyati beqiyos. Bu sohaning
texnologik murakkabligi, turli mexanizmlar, asbob-uskunalar va katta hajmli obyektlar bilan
bog'ligligi sababli tergovchidan yuqori kasbiy mahorat va tayyorgarlik talab gilinadi. Shu bilan
birga, zamonaviy raqamli texnologiyalarning jadal rivojlanishi elektron dalillarni ko‘zdan
kechirish jarayoniga qo‘shish zaruratini ham taqozo etmoqda.

Jinoyat- protsessual kodeksining 16-bobida ko‘zdan kechirish tergov harakatini
o‘tkazishning protsessual asoslari belgilangan.

JPK 135-moddasiga muvofiq, jinoyat izlari, ashyoviy dalillarni topish, hodisa sodir
bo‘lgan vaziyatni va ish uchun ahamiyatli bo‘lgan boshqa holatlarni aniqlashtirish magsadida
tergovga qadar tekshiruvni amalga oshiruvchi organning mansabdor shaxsi, surishtiruvchi,
tergovchi yoki sud hodisa sodir bo‘lgan joyni, murdani, hayvonlarni, tevarak-atrofni, binolarni,
narsalar va hujjatlarni ko‘zdan kechiradi.

Ko‘pgina olimlar “hodisa sodir bo‘lgan joyni ko‘zdan kechirish muhim tergov harakati
hisoblanib, uning sifatli amalga oshirilishi jinoyat ishining keyingi natijalari muvaffaqiyatli
bo‘lishiga xizmat qiladi” [1] deb hisoblashadi. Boshqa bir mualliflar esa, “ko‘zdan kechirish
aynan ana shu joyda jinoyat sodir etilganligi yoki uning izlari borligi hagida ma’lumotlar bo‘lgan
taqdirda o‘tkaziladi” [2] degan fikrdalar. Hodisa sodir bo‘lgan joyni ko‘zdan kechirish tergov
harakati sifatida ko‘zdan kechirish boshlang‘ich va kechiktirib bo‘lmaydigan eng muhim tergov
harakati hisoblanadi va u jinoyat izlarining tabiiy ta’sirlar natijasida buzilib ketishi va ataylab
yo‘qolishining oldini olishga yo‘naltirilgan. Shu sababli tergovchi (tergovga qadar tekshiruvni
amalga oshiruvchi shaxs, surishtiruvchi, tergovchi, prokuror) hodisa sodir bo‘lganligi haqidagi
xabarni olishi bilan har ganday ob-havo sharoiti yoki vaqtga qaramay darhol o‘sha joyga yetib
borishi va ko‘zdan kechirishni amalga oshirishi zarur [3].

Adabiyotlar tahlili. M.Muminov ta’kidlashicha, “Bizning fikrimizcha, hodisa sodir
bo‘lgan joyni ko‘zdan kechirishda haqiqiy hodisa holatlarini aniglash va xolisona tergovni
ta’'minlashda katta ahamiyatga ega bo‘lgan holatlar, ya'ni ko‘zdan kechirilaetgan obyektlarning
holati, o‘ziga xos belgilari aniglanadi. Shuningdek, sodir bo‘lgan hodisaning xususiyati,
jinoyatchining shaxsi va maqgsadi kabi holatlar ham aniqlanadi. Jinoyat izlari, asheviy dalillarni
topish, hodisa sodir bo‘lgan vaziyatni va ish uchun ahamiyatli boshga holatlarni aniqlash
magqsadida hodisa sodir bo‘lgan joy, narsa va hujjatlar, murda, hayvonlar, tevarak-atrof va
binolar ko‘zdan kechiriladi” [4].

“Ma’lumki, har bir sodir etilgan jinoyat o‘ziga xos belgi va xususiyatlarga ega. Shu bois,
jinoyat sodir etilgan joydagi izlarni topish va ashyoviy dalillarni yo‘qotmaslik uchun hodisa
sodir bo‘lgan joyni ko‘zdan kechirish o‘tkazilishi talab etiladi. Hodisa sodir bo‘lgan joyda ko‘p
hollarda jinoyatga oid moddiy izlar va boshqa ashyoviy dalillar qoladi. Ularni qidirib topish va
amaldagi qonunchilik talablari asosida o‘rnatilgan tartibda rasmiylashtirib, jinoyat ishiga
go‘shish muhim ahamiyatga egadir. Chunki, ashyoviy dalillar jinoyat sodir etgan shaxsni
aniqlash va uning aybini isbotlashga xizmat qiladi. Qolaversa, hodisa sodir bo‘lgan joyni ko‘zdan
kechirish davomida olingan izlar, ashyoviy dalillar va ishga doir boshga ma’lumotlar
tergovchiga jinoyatni ochish, tergovni rejalashtirish va o‘tkazilishi lozim bo‘lgan tergov
harakatlarining birin-ketinligini belgilab olish imkoniyatini beradi” [5].

Ko‘plab tekshiruvchilar tomonidan tasdiglangan qurilish ishlari paytida mehnatni
muhofaza qilish va xavfsizlik qoidalarini buzish bo‘yicha jinoyat ishlari materiallarini o‘rganish
natijalari shuni ko‘rsatadiki, vogea joyini tekshirish nafaqat shoshilinch, balki eng murakkab
tergov harakatlari qatoriga kiradi [6]. Avvalo, bu qurilish sohasining o‘ziga xos xususiyatlari:
ko‘plab mashinalar, mexanizmlar, asboblar, shuningdek turli xil tuzilmalar va qurilmalardan
foydalanish bilan bog‘liq qurilish texnologiyasining murakkabligi; qurilish obyektlarining katta
o‘lchamlari; tabiiy sharoitda qurilish ishlarini o‘tkazish (ya'ni geografik, iglimiy, muhandislik
va geologik omillarga qarab) va boshgalar bilan bog'liq.

Natijada, tergovchining voqea joyida harakat qilishi juda qiyin, tekshirish, olib qo‘yish
lozim bo‘lgan narsalar, predmetlar, hujjatlarning butun ro‘yxatini aniglash haqida gapirmasa
ham bo‘ladi. Natijada, vogea joyini tekshirish umuman amalga oshirilmaydi (qurilish ishlari
paytida xavfsizlik qoidalarini buzish bo‘yicha jinoiy ishlar materiallarini tahlil qilish shuni
ko‘rsatadiki, tergovchilar vogea joyini fagat 67% hollarda tekshirishga borishgan) yoki juda
yuzaki amalga oshiriladi [7].

.M. Belyaeva, ta’kidlashicha, aksariyat hollarda vogea joyini o‘rganish muhimligini kam
baholaydigan va kamdan-kam hollarda uni o‘tkazadigan tergovchilar ushbu yondashuvni vogea
sodir bo‘lgan joyni tergov qilish paytida vogea sodir bo‘lgan joyning holati va u yerda bo‘lgan
jinoyat izlari to‘g‘risida o‘rganish mumkin bo‘lgan materiallarga muvofiq amalga oshirilganligi
bilan asoslashadi [8]. Bunday yondashuv to‘g‘ri ko‘rinmaydi, chunki na biron bir hujjat, na hech
kimning guvohligi tergovchining voqea joyidagi vaziyatni, voqea izlarini, narsalarni, hujjatlarni,
salbiy holatlarni shaxsiy idrok etish natijalarini o‘rnini bosmaydi. Bundan tashqari, hodisa
joyini ko‘zdan kechirish paytida tergovchi oldida turgan vazifalar qatoriga jinoyat-protsessual
Qonunida nazarda tutilgan isbotlanishi lozim bo‘lgan holatlarni belgilash; jinoyat sodir
etilishiga sabab bo‘lgan izlar, obyektlar va hujjatlarni aniglash, belgilash va olib qo‘yish; jinoyat
oqibatlarini aniqglash, topilgan izlar, narsalarning kelib chiqishi haqidagi versiyalarni ilgari
surish ham kirsa, unda komissiyaning vazifalari voqea sodir bo‘lgan joyning holatini aniqlash,
uning sabablari va ogqibatlarini, shuningdek jinoyatchilarni aniglash bilan cheklanadi.
Shuningdek, baxtsiz hodisani bo‘yicha komissiya (hodisa sabablarini texnik tekshirish)
tomonidan o‘tkazilgan tekshirish chog‘ida tekshiruvning xolisligi kafolati bo‘lgan protsessual
gonun talablariga rioya qilinmasligi ham kam ahamiyatli emasligiga ishonamiz. Va, nihoyat,
ushbu komissiya faoliyatining natijalari tergovchi tomonidan qayta ko‘rib chiqilishi lozimligiga
shubha yo‘q.

Qurilish ishlari paytida mehnatni muhofaza qilish va xavfsizlik qoidalarining buzilishini
tekshirish paytida tergov tekshiruvidan o‘tkaziladigan asosiy obyektlar: qurilish ishlari hududi;
muayyan aybdor shaxsning ish joyi (xojalik yurituvchi subyektning idoralari, boshqa binolar,
shuningdek to‘g‘ridan-to‘g‘ri qurilish ishlari joyi, shu jumladan tashqarida joylashgan qurilish
maydonchasining hududi); muayyan ish joyi; muayyan qurilish ishlarini olib borishda
ishlatiladigan mashinalar, mexanizmlar, uskunalar, asboblar; jabrlanuvchining ish joyi; qurilish
maydonidan tashqaridagi hudud; odamlarning jasadlari; shikastlangan (vayron qilingan)
binolar, inshootlar, boshqa buyumlar; transport vositalari; individual (jamoaviy) himoya
vositalari; jabrlanuvchilar, jinoyatchilarning kiyimlari; hodisa paytida hosil bo‘lgan izlar; ish
uchun tegishli hujjatlarning joylashuvi va boshqalar. A.Yu. Butbirin ma’lumotlariga ko‘ra, sodir
bo‘lgan vogea bilan bevosita yoki bilvosita bog‘liq bo‘lgan barcha narsalar va izlar, xurofot va
xurofotsiz va ba’zi hollarda — bir versiyani boshqalarga nisbatan afzal ko‘rishga bo‘lgan

ishonchga zid ravishda, tekshiruv paytida izolyatsiya va fiksatsiya qilinadi. Ularning tadbirdagi
roli keyinchalik tergov harakatlari va ekspert tekshiruvlarining butun majmuasi natijasida aniq
belgilanadi [9].

JPK 136-moddasiga ko‘ra, Tergovga qadar tekshiruv, surishtiruv yoki dastlabki tergov
bosqichida ko‘zdan kechirish xolislar ishtirokida o‘tkaziladi. Jinoyat ishi ko‘rilayotgan vaqtda
ko‘zdan kechirishga zarurat tug'‘ilsa, sud bu haqda ajrim chiqaradi va kozdan kechirishni
taraflar ishtirokida o‘tkazadi.

Zarur hollarda tergovga qadar tekshiruvni amalga oshiruvchi organning mansabdor
shaxsi, surishtiruvchi, tergovchi yoki sud ko‘zdan kechirish chog‘ida o‘lchov o‘tkazadi,
fotosuratga, kinotasvirga, videoyozuvga tushiradi, rejalar, sxemalar, chizmalar tuzadi, izlardan
goliplar va nusxalar oladi. Bu ishlarni bajarishga yordam berish uchun ko‘zdan kechirishga
mutaxassislar jalb qilinishi mumkin.

Ko‘zdan kechirish chog‘ida topilgan va olib qo‘yilgan barcha narsalar xolislarga,
taraflarga va ko‘zdan kechirishning boshqa ishtirokchilariga ko‘rsatilishi lozim.

Ko‘pgina kriminalistlar hodisa holatlarini aniqlashtirishda tergovchi voqea joyida salbiy
holatlar mavjudligiga [10], ya'ni tergovchi tomonidan tekshirilayotgan ushbu hodisaning
versiyasiga zid keladigan bunday aniqlanadigan yoki etishmayotgan izlar, hodisalar, vaziyat
tafsilotlari, tergov gilinayotgan vogea mexanizmi yoki faktlar mavjudligi yoki yo‘qligiga jiddiy
e’tibor berishi lozim [11]. Shu munosabat bilan V.I. Roxlin protokolni tuzishda tergovchilar
ko‘pincha bu holatlarni aks ettirmasligini, protokol faqat tergovchining joyida ko‘rgan narsasini
aks ettirishi lozimligiga asoslanib, haqli ravishda qayd etadi [12].

JPK 137-moddasiga muvofiq, hodisa sodir bo‘lgan joyni kozdan kechirish aynan ana shu
joyda jinoyat sodir etilganligi yoki uning izlari borligi hagida ma’lumotlar bo‘lgan taqdirda
o‘tkaziladi.

Kechiktirib bo‘lmaydigan hollarda hodisa sodir bo‘lgan joy jinoyat ishi qo‘zg‘atilishidan
oldin ham ko‘zdan kechirilishi mumkin.

Katta maydonlarni va binolarni ko‘zdan kechirish bir necha surishtiruvchi yoki
tergovchi tomonidan amalga oshirilishi mumkin, bunda ularning har biri kamida ikki nafar xolis
ishtirokida ko‘zdan kechirishi lozim.

Hodisa sodir bo‘lgan joydan olingan narsalar, hujjatlar va izlar o‘raladi va muhrlanadi.
Katta hajmdagi narsalar olinmaydi va muhrlanmaydi, lekin tergovga qadar tekshiruvni amalga
oshiruvchi organning mansabdor shaxsi, surishtiruvchi yoki tergovchi ularni saqlash
choralarini ko‘rishi lozim.

A.Imomnazarov ta’kidlashicha. “Ko‘zdan kechirish tergov harakatini o‘tkazishda barcha
obyektlar hissiy organlar - ko'rish, teginish, hidlash, eshitish yordamida o‘rganiladi.
Tekshiruvni o‘tkazish jarayonida tergovchi asosan hissiy-ratsional bilish usullaridan
foydalanadi: kuzatish, taqqoslash, tahlil qilish, sintez va hk. Kozdan kechirish tergov harakati
vaqtida maxsus texnik vositalardan foydalanish bilan bog‘liq bo‘lgan ba’zi bir instrumental
usullardan ham foydalanish mumkin. Aytaylik, lyuminol yoki gemofan eritmasi qonning
korinmas va deyarli anglab bo‘lmaydigan izlarini aniqlash uchun ishlatiladi. Bunday
vositalardan foydalanish bo‘yicha harakatlar ko‘zdan kechirish tergov harakatining mohiyatini
aks ettirmaydi, ammo ish uchun juda ahamiyatli hisoblanadi” [13].

Tahlil va natijalar. Kriminalistik adabiyotlarini o‘rganish va sud-tergov amaliyotini
tahlil qilish natijalari shuni ko‘rsatadiki, qurilish ishlari paytida mehnatni muhofaza qilish va

xavfsizlik qoidalarini buzish hollarida hodisa joyini to‘g‘ridan-to‘g‘ri tekshirishdan oldin, ushbu
tergov harakatiga tayyorgarlik ko‘rish lozim, shu jumladan:

- voqgea joyini muhofaza qilishni ta’'minlash (hodisa sodir bo‘lgan tashkilot ma’muriyati
yoki xodimlar ichki ishlar organlari zimmasiga yuklatilishi mumkin);

- hodisa joyi, tekshirish obyektlarining chegaralarini aniqlash (tekshirishda ishtirok
etuvchi mutaxassislarning ishtiroki masalasini hal qilish uchun; zarur texnik vositalar
bo‘yicha);

- tekshirish ishtirokchilarining xavfsizligini ta’'minlash;

- jabrlanuvchilarga zudlik bilan tibbiy yordam ko‘rsatish (agar u ish beruvchining
tashabbusi bilan ularga taqdim etilmasa, bu uning vazifalarining bir qismi), shoshilinch
qutgaruv operatsiyalarini tashkil etish;

- ichki ishlar organlari xodimlariga, tashkilot ma’muriyatiga tekshirish joyida hodisaga
alogador guvohlarning hamda qurilish tashkiloti mansabdor shaxslarining kelishini ta’minlash
bo‘yicha ko‘rsatmalar berish;

- guvohlarning, qurilish tashkiloti ma’'muriyatining dastlabki so‘roq qilish (voqea
sharoitlari, vogea joyiga kiritilgan o‘zgarishlarning mohiyati haqida);

- tekshirish va uning natijalarini samarali o‘tkazish uchun zarur texnik vositalarni
tayyorlashni mutaxassisga topshirish.

Qurilish ishlari paytida mehnatni muhofaza qilish va xavfsizlik qoidalarining buzilishini
tergov qilishning o‘ziga xos xususiyati shundaki, ko‘pincha jinoyat ishi bo‘yicha dastlabki tergov
baxtsiz hodisa tekshiruvi bilan parallel ravishda o‘tkaziladi (hodisa sabablarini texnik
tekshirish), bu esa 0z navbatida tergovchining voqea joyidagi ishini tashkil etishning ba’zi
xususiyatlarini belgilaydi. Shunday qilib, agar tergovchi vogea sodir bo‘lgan joyga baxtsiz
hodisa tergov komissiyasi a’zolaridan oldin yetib kelgan bo‘lsa (hodisa sabablarini texnik
tekshirish), ular kelgan taqdirda tekshirishni yakunlashi shart. Vogea joyini tekshirish bo‘yicha
komissiya a’zolari (hodisa sabablarini texnik tekshirish) voqea joyini tergovchining ishi
tugaganidan keyingina tekshirishlari mumkin, agar lozim bo‘lsa, undan dastlabki vaziyatdagi
o‘zgarishlar to‘g'risida ma’lumot olishlari mumkin. Agar hodisa joyiga yetib kelgan vaqtga kelib,
tergovchi hodisa tergov komissiyasi tomonidan tekshirilsa (hodisa sabablarini texnik
tekshirish), agar u hali tugallanmagan bo‘lsa, unda vaziyatning keyingi o‘zgarishlariga yo'l
go‘ymaslik uchun u vaqtincha to‘xtatiladi va fagat tergov ekspertizasi tugaganidan keyin qayta
tiklanadi. Bunday vaziyatda tergovchi tekshiruvga o‘tishdan oldin komissiya raisidan dastlabki
vaziyat ganday bo‘lganligi, unda qanday o‘zgarishlar kiritilganligini bilib, ushbu ma’lumotni
vogea joyini tekshirish protokoliga yozib qo‘yadi, ular kim tomonidan, gachon tuzilganligi, bu
hagida kim unga xabar berganligini ko‘rsatadi.

“Hodisa joyini ko‘zdan kechirish, tergovni to‘g’ri tashkil etish, versiyalarni tuzish va
ularni tekshirish hamda lozim bo‘lgan holatlarni aniqlashga imkon beradigan tergov
harakatidir” [14].

Ko‘zdan kechirishning ushbu turining umumiy vazifasi yuz bergan jinoyat vogeasi
holatlari, unga daxldor shaxslar va obyektlar, ularning o‘zaro aloqalari va harakatlari to‘g‘risida
faktik ma’lumotlarni protsessual yo‘l bilan olishdan iborat.

Tergovchining qurilishda mehnatni muhofaza qilish va xavfsizlik qoidalari buzilgan
hollarda hodisa joyini tekshirish paytida qiladigan ishi, asosan, tekshiruv emas, balki faktlarni
belgilash hisoblanadi.

Shuni ta’kidlash lozimki, tergov gilinayotgan holatlarda hodisa joyini tekshirish jarayoni
va natijalarining ahamiyati nafaqat tergov harakati bayonnomasida ularning aniqlanishining
to‘griligiga, balki ma’lumotlarni tuzatishning barcha mumkin bo‘lgan qo‘shimcha vositalaridan
(rejalar, diagrammalar, chizmalar, eskizlar, fotografiya, videoyozuv va boshgqalar)
foydalanishga bog‘lig [15]. Bu vositalardan foydalanish hodisa va uning alohida detallari;
tekshirishda ishtirok etuvchi shaxslar, ularning harakatlari; vogea joyini tekshirish shartlari va
vaqti va boshqalar haqgida to‘liq tasavvurga ega bo'‘lish imkonini beradi.

JPK 141-moddasida tergovga qadar tekshiruvni amalga oshiruvchi organning
mansabdor shaxsi, surishtiruvchi yoki tergovchi ko‘zdan kechirish o‘tkazilganligi to‘g‘risida
bayonnoma tuzadi, sud esa ko‘zdan kechirish jarayonini va uning natijalarini sud majlisi
bayonnomasida qayd etishi belgilangan.

Bayonnomada ko‘zdan kechirish davomida topilgan barcha narsalar, ular ganday
tartibda ko‘zdan kechirilgan bo‘lsa, xuddi shu tartibda, ko‘zdan kechirish paytida qanday
holatda kuzatilgan bo‘lsa, xuddi shu holatda qayd etiladi. Ko‘zdan kechirish chog‘ida topilgan
va olingan barcha izlar, narsalar va hujjatlar sanab o‘tiladi. Olingan buyumning egasiga tegishli
ma’lumotnoma yoki bayonnomaning nusxasi beriladi.

Bundan tashqari, bayonnomada: ko‘zdan kechirish qaysi vaqtda, qanday ob-havoda va
qanday yorug‘likda o‘tkazilganligi; qanday ilmiy-texnika vositalari qo‘llanilganligi va qanday
natijalar olinganligi; ko‘zdan kechirishda ko‘maklashish uchun kimlar jalb qilinganligi va
ko‘maklashish nimada o'z aksini topganligi; ganday narsalar va hujjatlar qay tartibda va qanday
muhr bilan muhrlanganligi; kozdan kechirilganidan keyin murda va ish uchun ahamiyatli
bo‘lgan narsalarning qayerga yuborilganligi ko‘rsatilgan bo‘lishi lozim.

Shu bilan birgalikda ko‘zdan kechirish tergov harakatini o‘tkazish asoslari va
protsessual tartibini takomillashtirish zarurati ham bor. O‘zbekiston Respublikasi
Prezidentining 2023 yil 30 noyabrdagi PQ - 381-son qarorida Bosh prokuratura Oliy sud, Ichki
ishlar vazirligi, Agentlik, Davlat xavfsizlik xizmati, Adliya vazirligi, Ragamli texnologiyalar
vazirligi va boshga manfaatdor idoralar bilan birgalikda uch oy muddatda qonunchilik
hujjatlariga raqamli texnologiyalar vositasida jinoyat sodir etilgan joy va usulini aniqlashning
jinoiy va jinoyat-protsessual asoslarini, elektron (raqamli) dalillarni aniqlash, to‘plash,
tekshirish, ekspertiza qilish, hisobga olish va saqlash tartibini takomillashtirishni nazarda
tutuvchi o‘zgartirish va qo‘shimchalar to‘g‘risida takliflar kiritishi vazifasi yuklatilgan edi [16].
Chunki bugungi kunda asosiy axborot ragamli tashuvchilarda saglanadi.

Shundan kelib chiggan holda, JPKning ko‘zdan kechirish tergov harakatini o‘tkazish
uchun asoslar belgilangan 135-moddasi birinchi qismidagi “narsalar va hujjatlarni” degan
so‘zlarni “narsalar va hujjatlar, elektron (ragamli ma’lumotlar)ni” degan so‘zlar bilan
almashtirish taklif etiladi. Xuddi shuningdek, ushbu moddaning uchinchi qismiga ham tegishli
o‘zgartirishlar kiritish taklif etiladi.

Aynan shu ma’nodagi o‘zgartirishlar JPKning 140- va 141-moddalariga ham Kkiritilishi
zarur.

Xulosa. Yuqoridagi tahlillardan kelib chiqgib aytish mumkinki, hodisa sodir bo‘lgan joyni
ko‘zdan kechirish jinoyat ishlarini to‘g'ri va samarali tergov qilishda hal giluvchi o‘ringa ega.
Ushbu tergov harakatining o'z vaqtida va sifatli o‘tkazilishi jinoyat izlarini yo‘qolib ketishidan
saglaydi, aybdor shaxsni aniqlash va uning qilmishi isbotlanishida asosiy manba bo‘lib xizmat
qiladi.

Qurilish ishlari paytida mehnat muhofazasi va xavfsizlik qoidalarini buzish holatlarida
ko‘zdan kechirish jarayoni o‘ziga xos jihatlarga ega bo‘lib, tergovchidan nafagat huquqiy bilim,
balki sohaviy-texnik tayyorgarlikni ham talab qiladi. Shuningdek, tergov harakatlariga
zamonaviy ragamli texnologiyalarni jalb etish, elektron dalillarni to‘plash va tekshirish orqali
gonuniylik va adolatni ta’'minlash imkoniyatlari yanada kengayadi.

Shu bois, Jinoyat-protsessual kodeks normalarini takomillashtirish, xususan, elektron
dalillarni ko‘zdan kechirish tartibini qonunchilikda alohida belgilash, tergov amaliyoti
samaradorligini oshirishning dolzarb yo‘nalishlaridan biri hisoblanadi.

